
«Հայաստանի Հանրապետության  կառավարության 2021 թվականի հունիսի  3-ի N 927-Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման  նախագծի ընդունման 
	1. [bookmark: _Hlk167379282]ՀՀ պետական եկամուտների կոմիտե

	19․12․2024

	
	N 01/3-4/80998-2024

	     Հայաստանի Հանրապետության պետական եկամուտների կոմիտեն քննարկել է «Հայաստանի Հանրապետության  կառավարության 2021  թվականի հունիսի 3-ի  N 927-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը, որի վերաբերյալ հայտնում ենք հետևյալը։
1․ «Եկամտային հարկի, շահութահարկի և սոցիալական վճարի անձնավորված հաշվառման մասին» ՀՀ օրենքի 15-րդ հոդվածի 1-ին մասի 1-ին կետի և 17-րդ հոդվածի 1-ին մասի 5-րդ կետի համաձայն՝ ֆիզիկական անձն իրավունք ունի հարկային մարմնի հրամանով սահմանած կարգով լիազոր մարմնից ստանալու իր անհատական հաշվի քաղվածքը` փաստաթղթային կամ էլեկտրոնային տեսքով։ 
Ընդ որում, ֆիզիկական անձի անհատական հաշվի քաղվածքը տվյալների սուբյեկտին տրամադրելու կարգը սահմանված է ՀՀ ԿԱ ՊԵԿ նախագահի 20.03.2018թ.-ի N183-Ն հրամանով։
Ելնելով վերոգրյալից՝ առաջարկվում է նախագծի 16-րդ կետով սահմանվող՝ ՀՀ  կառավարության 2021  թվականի հունիսի 3-ի  N927-Լ որոշման 1-ին կետով հաստատված հավելվածի (այսուհետ՝ Հավելված) 23-րդ կետի 3-րդ ենթակետում լրացվող նոր «զ» պարբերությունում, նախագծի 17-րդ կետով սահմանվող՝ Հավելվածի 23-րդ կետի 4-րդ ենթակետի «ժ» պարբերությունում, ինչպես նաև նախագծի 20-րդ կետով սահմանվող՝ Հավելվածի 24-րդ կետի 7-րդ ենթակետի «թ» պարբերությունում «հարկային քաղվածք» բառերը փոխարինել «ֆիզիկական անձի անհատական հաշվի քաղվածք» բառերով։ 

	






Ընդունվել է։

	2․ Նախագծի 17-րդ կետով սահմանվող՝ Հավելվածի 23-րդ կետի 4-րդ ենթակետի «զ» ենթակետում, ինչպես նաև նախագծի 20-րդ կետով սահմանվող՝ Հավելվածի 24-րդ կետի 7-րդ ենթակետի «դ» ենթակետում առաջարկվում է հանել «՝ ներմուծման հաշիվ ապրանքագիր կամ ձեռք բերման հաշիվ ապրանքագիր» բառերը, քանի որ ձեռքբերումը կամ ներմուծումը հավաստող փաստաթղթեր կարող են հանդիսանալ ոչ միայն նշված փաստաթղթերը։

	Մասամբ է ընդունվել։
     «ներմուծման հաշիվ ապրանքագիր կամ ձեռք բերման հաշիվ ապրանքագիր» բառերը փոխարինվել են «ներմուծման հաշիվ վավերագիր կամ հարկային հաշիվ կամ ձեռք բերման հաշիվ վավերագիր կամ հարկային հաշիվ կամ այլ հաշվարկային փաստաթղթեր» բառերով։

	3․ Նախագծի 20-րդ կետով նախատեսվում է Հավելվածի 24-րդ կետի 7-րդ ենթակետը շարադրել նոր խմբագրությամբ, որի «բ» ենթակետի համաձայն՝ շահառուն փոխհատուցում ստանալու նպատակով (կարկտապաշտպան ցանցի ներդրման դեպքում՝ կապալառուին փոխհատուցումը տրամադրելու նպատակով) էլեկտրոնային կամ թղթային տարբերակով դիմում է նախարարություն՝ դիմումին կից ներկայացնելով, մասնավորապես՝ կապալառուի հետ կնքված պայմանագրի պատճենը և կատարված  աշխատանքների հանձնման ընդունման ակտը, որը պետք է ներառի նաև կապալառուի փաստացի կատարված ընդամենը ծախսերի (ներառյալ ԱԱՀ-ն) տեղեկատվությունը։
Հաշվի առնելով այն հանգամանքը, որ ԱԱՀ-ն հանդիսանում է հաշվանցվող հարկ, հետևաբար՝ քննարկման կարիք ունի ԱԱՀ-ն ծախսերում ներառելու դրույթը։

	Չի ընդունվել։
Հաշվի առնելով, որ կապալառուի մատուցած ծառայությունների համար վճարման ենթակա գումարը ներառում է նաև ԱԱՀ-ը և շահառուն առնվազն 25% ծախսը վճարելիս համամասնորեն պետք է վճարի նաև ԱԱՀ-ն,  հետևաբար փոխհատուցման ենթակա գումարը նույնպես պետք է ներառի ԱԱՀ-ն։ 
Միաժամանակ, հաշվի է առնվել, որ ԱԱՀ-ն  հաշվանցվող հարկ է և արդյունքում փոխհատուցված գումարը հաշվանցվելու է։

	2․ ՀՀ քաղաքաշինության կոմիտե

	17.12.2024թ.

	
	01/18/19967-2024

	«Հայաստանի Հանրապետության կառավարության 2021 թվականի հունիսի 3-ի N 927-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ ՀՀ քաղաքաշինության կոմիտեն  դիտողություններ և առաջարկություններ չունի:

	Ընդունվել է։


	[bookmark: _Hlk190768921]2․ ՀՀ կադաստրի կոմիտե

	13.12.2024թ.

	
	ՍԹ/21124-2024

	   Ի պատասխան Ձեր 2024 թվականի դեկտեմբերի 9-ի N 01/24376-2024 գրության՝ հայտնում ենք, որ «Հայաստանի Հանրապետության կառավարության 2021 թվականի հունիսի 3-ի N 927-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ առաջարկություններ չունենք:

	Ընդունվել է։



     


	[bookmark: _Hlk167956113]4․ ՀՀ տարածքային կառավարման և ենթակառուցվածքների նախարարություն

	18.12.2024թ.

	
	   № ԴԽ/15.2/41272-2024

	[bookmark: _Hlk167957216]«Հայաստանի Հանրապետության  կառավարության 2021  թվականի հունիսի 3-ի  N 927-Լ որոշման մեջ փոփոխություններ և լրացումներ կատարելու մասին»  ՀՀ կառավարության որոշման նախագիծը (այսուհետ՝ Նախագիծ) քննարկվել է ՀՀ մարզպետների աշխատակազմերի հետ։
     Քննարկման արդյունքներով հայտնում ենք, որ Նախագծի վերաբերյալ առաջարկություններ և դիտողություններ չկան։

	Ընդունվել է։


	5․ ՀՀ Ֆինանսների նախարարություն

	24.12.2024թ.

	
	01/9-2/27405-2024

	«Հայաստանի Հանրապետության կառավարության 2021 թվականի հունիսի 3-ի N 927-Լ որոշման մեջ փոփոխություններ և լրացումներ կատարելու մասին ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է գերնորմատիվային ջրապահանջարկ ունեցող հողատարածքներում ոռոգման հիմնախնդրի լուծման համար ջրախնայողական համակարգեր կիրառելու նպատակով Հայաստանի Հանրապետությունում ինտենսիվ այգեգործության զարգացման, արդիական տեխնոլոգիաների ներդրման և ոչ ավանդական բարձրարժեք մշակաբույսերի արտադրության խթանման պետական աջակցության 2021-2025 թվականների ծրագրում (այսուհետ՝ Ծրագիր) առանց այգեհիմնման ոռոգման արդիական համակարգերի ներդրման կամ ջրավազանների կառուցման դեպքում՝ գերնորմատիվային ջրապահանջարկ ունեցող հողատարածքներում ներդրողների վարկերի տոկոսադրույքների սուբսիդավորումն իրականացնել 14 (արտարժույթի դեպքում՝ 8) տոկոսային կետով (գործող 12 (արտարժույթի դեպքում՝ 7) տոկոսային կետի փոխարեն), ինչպես նաև որոշ հստակեցումներ կատարել Ծրագրի կարգավորումներում, հայտնում ենք հետևյալը.
1. Նախագծի հիմնավորումներում բերված են որոշակի տվյալներ ոռոգման արդիական համակարգերի ներդրման (ներառյալ ջրավազանի կառուցում) նպատակով վարկային բաղադրիչով ստացված հայտերի և ծախսերի մասնակի փոխհատուցման բաղադրիչով կնքված պայմանագրերի վերաբերյալ, առանց տարանջատելու գերնորմատիվային ջրապահանջարկ ունեցող հողատարածքներում համանման ցուցանիշները։ 
Ընդ որում Նախագծով առաջարկվող փոփոխությունների համար որպես հիմնավորում նշվում է, որ որոշակի խնդիրներ են առաջացել ծրագրի որոշ դրույթների հստակեցման, գերնորմատիվային ջրապահանջարկ ունեցող հողատարածքներում վարկային բաղադրիչով լրացուցիչ աջակցության տրամադրման անհրաժեշտության հետ կապված՝ առանց հստակեցնելու խնդիրների բնույթը։ Ոստի պարզաբանման կարիք ունի թե ինչպես է դրամով տրամադրվող վարկերի տոկոսների 2 տոկոսային կետով լրացուցիչ սուբսիդավորումը և արտարժույթով տրամադրվող վարկերի տոկոսների 1 տոկոսային կետով լրացուցիչ սուբսիդավորումը խթանելու գերնորմատիվային ջրապահանջարկ ունեցող հողատարածքներում ոռոգման արդիական համակարգերի ներդրմանը կամ ջրավազանների կառուցմանը (կարևորում ենք համապատասխան գնահատումների առկայությունը)։

	



















Ընդունվել է։
Հիմնավորման մեջ կատարվել է լրացում։



	2. Նախագծով առաջարկվող հիշյալ փոփոխությունը կհանգեցնի Ծրագրի գծով 2025թ. պետական բյուջեով և ՀՀ կառավարության 04.07.2024թ. N 1064-Ն որոշմամբ հաստատված ՀՀ 2025-2027թթ. ՄԺԾԾ-ով (այսուհետ՝ 2025-2027թթ. ՄԺԾԾ) նախատեսված ֆինանսական միջոցների ավելացման, որոնց գնահատականն ու հաշվարկ-հիմնավորումները չեն ներկայացվել: Փոխարենը հիմնավորմամբ ներկայացվել է, որ Նախագծի ընդունման կապակցությամբ 2025թ. և հետագա տարիների համար անհրաժեշտ ֆինանսավորումը կիրականացվի ՀՀ պետական բյուջեից Էկոնոմիկայի նախարարությանը տրամադրված միջոցների հաշվին։
Այս կապակցությամբ, բացահայտման կարիք ունեն այն միջոցառումները, որոնց գծով ՀՀ 2025թ. պետական բյուջեով սահմանված ծախսերի թերակատարման կամ վերաբաշխման հաշվին նախատեսվում են իրականացնել Նախագծի ընդունման դեպքում առաջացող հավելյալ ծախսերը:
Ընդ որում Նախագծի հիմնավորման մեջ պարզաբանված չէ, թե ինչու բյուջետային գործընթացի շրջանակներում չեն բացահայտվել այն միջոցառումները, որոնցից 2025թ. հնարավոր է իրականացնել նվազեցումներ կամ վերաբաշխումներ (հաշվի առնելով, որ բյուջետային տարին դեռ չի սկսվել, տպավորություն է ստեղծվում, որ տարբեր միջոցառումների շրջանակներում նախատեսվել են հավելյալ միջոցներ հետագա վերաբաշխումներ կամ աջակցության ծրագրերում լրամշակումներ կատարելու նպատակով)։ 
Միաժամանակ նշենք, որ 2025-2027թթ. ՄԺԾԾ-ով և 2025թ. պետական բյուջեով արդեն իսկ սահմանված են ոլորտին հատկացվելիք գումարները (որոնց մեծ մասը ծանրաբեռնված է ընթացիկ պարտավորություններով) և Ծրագրի իրականացման ուղղությամբ գումարները ըստ բյուջետային հայտերի նախատեսվել են ոռոգման արդիական համակարգերի ներդրման կամ ջրավազանների կառուցման համար տրամադրվող վարկերի տոկոսադրույքների 12 (արտարժույթի դեպքում՝ 7) տոկոսային կետով սուբսիդավորման հաշվարկով: 
Հետևաբար ֆիսկալ սահմանափակումներից ելնելով՝ առաջարկում ենք նոր պարտավորություններ ստանձնելուց առաջ, դրանք առաջնահերթ համարելու պարագայում, վերանայել մարմնի 2025թ. պետական բյուջեով նախատեսված ծախսային առաջնահերթությունները՝ համապատասխան չափով նվազեցնելով ոչ առաջնահերթ միջոցառումներին տրամադրվող հատկացումները, ինչպես նաև ներկայացնել համապատասխան ծախսերի ֆինանսական գնահատականն ու հաշվարկ-հիմնավորումները:


	Մասամբ է ընդունվել։
Նախագծի ընդունման կապակցությամն ֆինանսավորումը կիրականացվի միջոցառման իրականացման համար 2025 թվականի բյուջեով նախատեսված միջոցների հաշվին և միայն անհրաժեշտությամբ պայմանավորված կարող են իրականացվել վերաբաշխումներ, հաշվի առնելով, որ նախագծով կատարվող փոփոխությունը չի պահանջի էական ֆինանսական միջոցներ։
Միաժամանակ պետք է նշել, որ ծրագրի շրջանակում գերնորմատիվային ջրապահանջարկ ունեցող հողատարածքներում այգեհիմնման, ոռոգման արդիական համակարգերի ներդրման կամ ջրավազանների կառուցման սուբսիդավորումը  ծրագրով սահմանված արտոնյալ պայմաններով՝ 14 %- ով արդեն իսկ իրականացվել է, սակայն նշված դրույթը հանվել է ՀՀ կառավարության 2024 փետրվարի 8-ի N 198-Լ որոշմամբ և վերականգնվում է սույն նախագծով։  

	6․ ՀՀ ԷՆ «Գյուղական տարածքների տնտեսական զարգացման ծրագրերի իրականացման գրասենյակ» ՊՀ-ի  գյուղական ֆինանսավորման կառույց
	17.12.2024թ.

	
	01/18/19967-2024

	 ՀՀ կառավարության 2021 թվականի  հունիսի 3-ի N 927-Լ  որոշման շրջանակներում այգեհիմնման նպատակով ՄՖԿ-ների կողմից վարկերը հիմնականում շահառուներին տրամադրվում են միանվագ, քանի որ կապալառուների հետ կնքված պայմանագրերում հիմնականում նշվում է 100% կանխավճար, ինչի արդյունքում կառավարությունը ավելի շատ տոկոսագումար է սուբսիդավորում։
Խնդրում եմ Ձեզ նշված որոշման մեջ կատարել համապատասխան փոփոխություններ և սահմանել, որ վարկի տրամադրումը պետք է իրականացվի փուլային եղանակով, յուրաքանչյուր փուլի գումարի չպետք է գերազանցի ընդհանուր վարկի 30 տոկոսը, և յուրաքանչյուր փուլի տրամադրումից առաջ ֆինանսական կառույցը պետք է իրականացնի նախորդ փուլի նպատակայնության մոնիթորինգ։
 
 
	Ընդունվել է։


	7. ՀՀ արդարադատության նախարարություն

	03․01․2024

	
	N /10.1.2/52700-2024

	1.  Նախագծին կից ներկայացված հիմնավորմամբ նշվում է, որ Նախագծի մշակումն ու ընդունումը պայմանավորված է Կառավարության 2021 թվականի հունիսի 3-ի N 927-Լ որոշմամբ (այսուհետ՝ Որոշում) հաստատված պետական աջակցության 2021-2025 թվականների ծրագրով սահմանված որոշակի դրույթների հստակեցման, ինչպես նաև գերնորմատիվային ջրապահանջարկ ունեցող հողատարածքներում ոռոգման արդիական համակարգերի ներդրման կամ ջրավազանների կառուցման դեպքում արտոնյալ պայմաններով պետական աջակցություն տրամադրելու անհրաժեշտությամբ: 
Այս կապակցությամբ պարզ չէ՝ ինչով է պայմանավորված ծրագրի վերջնական փուլում Որոշման դրույթների հստակեցումը՝ հաշվի առնելով, որ 2021-2024 թվականների ընթացքում արդեն իսկ գործընթացն իրականացվել է գործող դրույթների հիման վրա: Նշվածը թույլ է տալիս եզրակացնել, որ ծրագրի իրականացման 2021-2024 թվականների ընթացքում առաջացել են որոշակի խնդիրներ, որոնք էլ պայմանավորել են Որոշման դրույթների փոփոխությունների նախաձեռնումը, սակայն դրանց վերաբերյալ Նախագծի հիմնավորման մեջ որևէ անդրադարձ չկա: Բացի այդ, որպես հիմնավորում՝ նշվում է գերնորմատիվային ջրապահանջարկ ունեցող հողատարածքներում ոռոգման արդիական համակարգերի ներդրման կամ ջրավազանների կառուցման դեպքում արտոնյալ պայմաններով պետական աջակցության տրամադրումը, սակայն հարկ է նկատել, որ Որոշմամբ հաստատված ծրագրի նպատակն ի սկզբանե եղել է պետական աջակցության տրամադրումը, ուստի նշված հիմնավորումը չի կարող դրվել Նախագծի ընդունման անհրաժեշտության հիմքում: 
Հարկ է նշել, որ նախագծի հիմնավորման միջոցով նախագիծը մշակող պետական մարմինը պարզաբանում է իրավական ակտի ընդունման նպատակը, կարգավորման անհրաժեշտությունը, կարգավորման համար ընտրված եղանակի նպատակահարմարությունը, պարզաբանում է նախագծով առաջարկվող կարգավորումների բնույթն ու նպատակը, իրավական ակտի ընդունմամբ ակնկալվող արդյունքները: Այսպիսով, անհրաժեշտ է ներկայացնել «Նորմատիվ իրավական ակտերի մասին» օրենքի 6-րդ հոդվածի 5-րդ մասի պահանջներին համապատասխան հիմնավորում, որը կարտացոլի Նախագծում ամրագրված փոփոխությունների բուն նպատակն ու Նախագծի ընդունման իրական անհրաժեշտությունը:

	Մասամբ է ընդունվել։
Հիմնավորման մեջ կատարվել են լրացումներ։ Իսկապես, Որոշմամբ հաստատված ծրագրի նպատակը ի սկզբանե եղել է պետական աջակցության տրամադրումը, միաժամանակ, նախագծի ընդունումը պայմանավորված է ծրագրի վարկային բաղադրիչով գերնորմատիվային ջրապահանջարկ ունեցող հողատարածքներում այգեհիմնման, ոռոգման արդիական համակարգերի կամ ջրավազանների կառուցման դեպքում լրացուցիչ աջակցության տրամադրման անհրաժեշտությամբ (վարկի տոկոսադրույքի սուբսիդավորման չափի ավելացում), հաշվի առնելով, որ գերնորմատիվային ջրապահանջարկ ունեցող հողատարածքներում ոռոգման խնդրի ամենարդյունավետ լուծումը ջրախնայողական համակարգերի կիրառումն է։
Բնականաբար, ծրագրի իրականացման ընթացքում որոշակի խնդիրներ (պարզաբանման ենթակա հարցեր, հստակեցման ենթակա դրույթներ) են առաջացել ծրագրի որոշ դրույթների հետ կապված, որոնք էլ հստակեցվում են նախագծի շրջանակում։ Պետք է նշել, որ նախագծով առաջարկվող փոփոխություններն  ու լրացումները, չեն փոխում ծրագրով սահմանված դրույթների բուն էությունը, այլ միայն հստակեցնում են գործընթացը։



	2. Իրավական որոշակիության տեսանկյունից խնդրահարույց է Նախագծի 1-ին կետի 4-րդ ենթակետում տեղ գտած ձևակերպումը, ըստ որի՝ Հավելվածի 6-րդ կետի 1-ին ենթակետը «համահիմնադիր,» բառից հետո լրացվում է «ինչպես նաև ծրագրի շահառու ֆիզիկական անձը չի կարող ծրագրի շահառու հանդիսանալ որպես անհատ ձեռնարկատեր կամ անհատ ձեռնարկատերը որպես ֆիզիկական անձ,» բառերով: Հարկ է նկատել, որ Որոշման նշված դրույթով սահմանվում է, թե ովքեր են հանդիսանում ծրագրի մասնակիցներ, իսկ առաջարկվող փոփոխությամբ ոչ միայն սահամանափակվում է ծրագրի մասնակիցների շրջանակը, այլև՝ առաջարկվող ձևակերպումը որոշակի չէ, պարզ չէ նշված փոփոխության բովանդակային իմաստն ու նպատակը:
	Մասամբ է ընդունվել։
Նախագծի 1-ին կետի 4-րդ ենթակետով սահմանվող ձևակերպումը չի սահմանափակում ծրագրի մասնակիցների շրջանակը, այլ վերոնշյալ ենթակետով սահմանվում են այն դեպքերը, որոնց ժամանակ անձը չի կարող հանդիսանալ ծրագրի շահառու՝ եթե գերազանցվում են ծրագրի 9-րդ կետով սահմանված՝ յուրաքանչյուր շահառուի կողմից ծրագրի շրջանակում թույլատրելի տարածքների հանրագումարի չափը։   
Միաժամանակ, նշված դրույթի ձևակերպումը նախագծում խմբագրվել է՝ բովանդակային իմաստը որոշակի դարձնելու նպատակով։

	3. Նախագծի 1-ին կետի 8-րդ ենթակետում առաջարկվում է Հավելվածի 12-րդ կետի 11-րդ ենթակետում «տեղադրում» բառից հետո լրացնել «(բացառությամբ ոռոգման առաջադիմական շարժական համակարգերի)» բառերով: Որոշման նշված դրույթով սահմանվում է, որ այգեհիմնման կամ ոռոգման արդիական համակարգերի ներդրման կամ ջրավազանների կառուցման կամ ընդլայնման դեպքերում ներդրվող տարածքի համար անհրաժեշտ է ապահովել ջրաչափի տեղադրում, մինչդեռ Նախագծով առաջարկվող փոփոխության արդյունքում սահմանվում է նշվածից բացառություն: Այդ առումով հարկ է հստակեցնել, թե ինչ են իրենցից ենթադրում ոռոգման առաջադիմական շարժական համակարգերը, արդյոք դրանցում ներառված է նաև ջրաչափի գործառույթը:
	Ընդունվել է։
Հաշվի առնելով, որ ոռոգման առաջադիմական շարժական համակարգերով կարելի է ոռոգում իրականացնել ցանկացած վայրում գտնվող հողատարածքում (ջրի հասանելության պայմաններում), ապա շահառուի կողմից ոռոգման առաջադիմական շարժական համակարգ ձեռք բերելու դեպքում, նրա կողմից որևէ հողատարածքում ջրաչափի տեղադրման պահանջ ներկայացնելը անիմաստ է։ 

	4. Նախագծի 1-ին կետի 10-րդ ենթակետով նախատեսվում է Հավելվածի 12-րդ կետը լրացնել նաև 14-րդ ենթակետով՝ հետևյալ բովանդակությամբ. «14) ներդրված կաթիլային ոռոգման արդիական համակարգերում ապահովել կաթոցիկների (կաթոցիկների քանակը և աշխատանքային հզորությունը պետք է որոշի կապալառու կազմակերպությունը, ելնելով այգու առանձնահատկություններից) և ջրի մաքրման (ֆիլտրացիոն) համակարգի առկայությունը, իսկ ջրավազանի կառուցման դեպքում՝ ապահովել ջրավազանի պատումը գեոմեմբրանային թաղանթով (թաղանթի հաստությունն ու որակական առանձնահատկությունները որոշում է կապալառու կազմակերպությունը՝ հաշվի առնելով ջրավազանի տարողությունը)։»: 
Տվյալ պարագայում գտնում ենք, որ Նախագծի կարգավորման առարկայից դուրս է պայմանագրի կողմ հանդիսացող կապալառուի համար համապատասխան դրույթների սահմանումը` հաշվի առնելով, որ կապալառուի և պատվիրատուի իրավունքներն ու պարտականությունները սահմանվում են նրանց միջև կնքված պայմանագրի հիման վրա:
Նշված դիտարկումը բխում է Քաղաքացիական օրենսգրքի ընդհանուր պահանջներից, այն է՝ պայմանագրային իրավահարաբերություններում իրավունքները և պարտականությունները ծագում են պայմանագրերից և այլ գործարքներից: Պայմանագրի կողմերը իրենց իրավունքները և պարտականությունները սահմանում են պայմանագրի հիման վրա և ազատ են՝ որոշելու պայմանագրի` օրենսդրությանը չհակասող ցանկացած պայման: Ուստի նման դրույթների սահմանման հարցում գործում է պայմանագրի ազատության սկզբունքը և պայմանագրի կողմերն իրենք են որոշում՝ արդյոք անհրաժեշտ է նման դրույթ սահմանել, թե՝ ոչ:
Նույն դիտարկումը վերաբերում է նաև Նախագծի 1-ին կետի 12-րդ ենթակետին:
	Մասամբ է ընդունվել։
Ընդունելի է, որ կապալառուի և պատվիրատուի իրավունքներն ու պարտականությունները սահմանվում են նրանց միջև կնքված պայմանագրի հիման վրա։
Միաժամանակ, հավելվածի 12-րդ կետը 14-րդ ենթակետով լրացնելու անհրաժեշտությունը պայմանավորված է նրանով, որ պատվիրատուի և կապալառուի միչև կնքվող պայմանագիրը ներառի համապատասխան դրույթ վերոնշյալ հարցերի վերաբերյալ, որը կաթիլային ոռոգման համակարգերի ներդրման և ջրավազանների կառուցման համար ծրագրի պարտադիր պահանջ է։
Նշված դրույթի չամրագրման պայմաններում կարող են պատվիրատուի մոտ առաջանալ  խնդիրներ՝ աջակցության տրամադրման հետ կապված, ինչն էլ կարող է պատվիրատուի կողմից մեկնաբանվել որպես ծրագրում չամրագրված պահանջ։
Վերոնշյալ պարզաբանումը վերաբերում է նաև  նախագծի 1-ին կետի 12-րդ ենթակետին։

	5․ Նախագծի 1-ին կետի 11-րդ ենթակետով նախատեսվում է Որոշման Հավելվածի 15-րդ կետը «միջոցով» բառից առաջ լրացնել «(իրավաբանական անձ կամ անհատ ձեռնարկատեր, որը պետք է ունենա տվյալ բնագավառի առնվազն մեկ որակավորված աշխատող)» բառերով, (…):
Այս առումով խնդրահարույց է «տվյալ բնագավառի առնվազն մեկ որակավորված աշխատող» ձևակերպումը, պարզ չէ՝ ինչով է պայմանավորված ծրագրի վերջնափուլում որակավորված աշխատողի ներգրավվածության հիմնավորումը և ովքեր են դիտարկվելու որպես որակավորված աշխատող (որակավորում, մասնագիտություն և այլն):
	Մասամբ է ընդունվել։
Հաշվի առնելով, որ ծրագրի շրջանակում  իրականացվող, մասնավորապես, այգեհիմնման աշխատանքների համար ՀՀ օրենսդրությամբ սահմանված չէ կապալառուին ներկայացվող պահանջ, ապա շահառուի ռիսկերը հնարավորինս մեղմելու և կապալառուի կողմից իրականացվող աշխատանքների որակի ապահովման համար ներառվել է վերոնշյալ դրույթը։ Ինչ վերաբերվում է թե ովքեր են դիտարկվելու որպես որակավորված աշխատող, ապա նախագծի 1-ին կետի 16-րդ և 21-րդ ենթակետերում ներկայացված են որակավորված աշխատող ունենալու փաստը հավաստող փաստաթղթերի կազմը, որից պարզ է դառնում, որ որակավորված աշխատող կարող է հանդիսանալ ինչպես համապատասխան մասնագիտության, այնպես էլ որակավորում ունեցող անձը։

	6․ Նախագծի 1-ին կետի 23-րդ ենթակետով նախատեսվող լրացման շրջանակում՝ շահառուի կողմից մոնիթորինգի իրականացումը չապահովելը (խոչընդոտելը) դիտարկվելու է որպես ծրագրի պայմանների խախտում և մոնիթորինգի բացասական եզրակացության հիմք, ինչը խնդրահարույց է այն հաշվառմամբ, որ պարզ չէ, թե մոնիթորինգի իրականացումը չապահովելը (խոչընդոտելը) իրենից ինչպիսի գործողություններ է ենթադրում՝ հաշվի առնելով, որ վերջիններս հիմք են հանդիսանալու բացասական եզրակացության կայացման՝ այդպիսով փոխհատուցման մերժման համար: Հետևապես՝ պետք է հստակ և որոշակի նկարագրված լինեն այն գործողությունները, որոնց կատարման դեպքերը դիտվելու են որպես մոնիթորինգի իրականացումը չապահովել (խոչընդոտել), որպեսզի դրանց կիրառողները կարողանան իրենց վարքագիծը համապատասխանեցնել առաջադրվող պահանջներին:
	Ընդունվել է։

	8․ Ֆինանսատնտեսական նախարարական կոմիտեի նիստ 
	17.02.2025թ.

	
	

	1․ Նախագծից հանել գերնորմատիվային ջրապահանջարկ ունեցող հողատարածքներում այգեհիմնման կամ ոռոգման արդիական համակարգերի ներդրման կամ ջրավազանների կառուցման դեպքում սուբսիդավորման տոկոսը բարձրացնելու դրույթը։ 
2․ Արդարադատության նախարարության հետ քննարկել ՀՀ կառավարության 2021թ. հունիսի 3-ի N 927-Լ որոշման հավելվածի 23-րդ կետի 11-րդ ենթակետով նախատեսված սուբսիդավորման արտոնյալ պայմանները նաև նույն կետում նշյալ սուբյեկտների կողմից ստեղծված կազմակերպությունների վրա տարածելու հնարավորության հարցը։
	Ընդունվել է:







Ընդունվել է:
Արդարադատության նախարարության հետ քննարկվել, համաձայնեցվել է, որ սուբսիդավորման արտոնյալ պայմանները տարածվեն նաև մեկ 18-35 տարեկան հիմնադիր (մասնակից) ունեցող իրավաբանական անձանց վրա։ Նախագծում կատարվել է լրացում։



